
	1. ՀՀ ֆինանսների նախարարություն
	22.08.2022 թ․ թիվ 01/8-3/14326-2022

	Ուսումնասիրելով Ձեր 03.08.2022թ. N ՄՆ/ԱԳ-1-2/20209-2022 գրությամբ ներկայացված «Հայաստանի Հանրապետության կառավարության 2018 թվականի ապրիլի 5-ի N 449-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը (Այսուհետ՝ Նախագիծ), որով նախատեսվում է ընդլայնել գործատուի համար նախատեսված տուգանքներ և տույժեր չկիրառելու դեպքերի շրջանակը, հանել գանձապետական ենթահաշվին փոխանցելու գործող կարգավորումները, ապահովել ընդհանրական կարգավորումներ՝ «Պետական կենսաթոշակների մասին» օրենքի համաձայն կենսաթոշակային վճարի և «Կուտակային կենսաթոշակների մասին» օրենքի համաձայն սոցիալական վճարների կատարումը միջազգային կազմակերպությունների կողմից, հայտնում ենք հետևյալը.
	

	Նախագծի 1-ին կետի 4-րդ ենթակետով առաջարկվում է սահմանել, որ միջազգային կազմակերպությունների վարձու աշխատողների համար անձնավորված հաշվարկը սահմանված ժամկետից ուշ ներկայացվելու կամ չներկայացվելու, կենսաթոշակային վճարի կամ սոցիալական վճարի վճարումը սահմանված ժամկետներից ուշացնելու դեպքում Հայաստանի Հանրապետության հարկային օրենսգրքի (այսուհետ՝ Օրենսգիրք) 401-րդ հոդվածով սահմանված տույժը, 402-րդ հոդվածով սահմանված տուգանքը, ինչպես նաև Վարչական իրավախախտումերի վերաբերյալ Հայաստանի Հանրապետության օրենսգրքի 1691-րդ, 1692-րդ, 1698-րդ և 1703 հոդվածներով սահմանված տուգանքները չեն կիրառվում: Ընդ որում, գործող որոշմամբ սահմանված է, որ միջազգային կազմակերպությունների վարձու աշխատողների համար անձնավորված հաշվարկը սահմանված ժամկետից ուշ ներկայացվելու կամ չներկայացվելու դեպքում Օրենսգրքի 402-րդ հոդվածով սահմանված տուգանքը չի կիրառվում:
Վերոգրյալի կապակցությամբ հայտնում ենք, որ Օրենսգրքի՝
1) 4-րդ հոդվածի 1-ին մասի՝
· 3-րդ կետի համաձայն՝ տույժ է համարվում հարկերը կամ վճարները Օրենսգրքով կամ վճարների վերաբերյալ Հայաստանի Հանրապետության օրենքներով սահմանված ժամկետներում չվճարելու կամ այդ ժամկետներից ուշ վճարելու համար Օրենսգրքով սահմանված պատասխանատվության միջոցը,
· 4-րդ կետի համաձայն՝ տուգանք է համարվում  Օրենսգրքով կամ վճարների վերաբերյալ Հայաստանի Հանրապետության օրենքներով սահմանված պահանջները չկատարելու կամ խախտումներով կատարելու համար սահմանված պատասխանատվության միջոցը,
2) 19-րդ հոդվածի՝
· 1-ին մասի 7-րդ կետի համաձայն՝ Օրենսգրքի դրույթները խախտելու համար հաշվարկված` Օրենսգրքով սահմանված տույժերից և տուգանքներից ազատումը, նվազեցումը, վճարման ժամկետների հետաձգումը համարվում են հարկային արտոնություններ,
· 3-րդ մասի համաձայն՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով:
Այս առումով, գտնում ենք, որ խնդրո առարկա դեպքերում Օրենսգրքով նախատեսված տույժերից և տուգանքներից ազատումը համարվում է հարկային արտոնություն, իսկ ՀՀ կառավարության որոշմամբ նման արտոնություն սահմանվել չի կարող: 
Հաշվի առնելով վերոգրյալը՝ առաջարկում ենք նախագծի 1-ին կետի 4-րդ ենթակետից, ինչպես նաև ՀՀ կառավարության 2018 թվականի ապրիլի 5-ի թիվ 449-Ն որոշման 1-ին կետի 3-րդ ենթակետից հանել Օրենսգրքով նախատեսված տույժերից և տուգանքներից ազատմանը վերաբերող դրույթները, իսկ Օրենսգրքով նախատեսված տույժերից և տուգանքներից ազատման հարցը կարգավորել Օրենսգրքում փոփոխություն կատարելու ճանապարհով:
	Ընդունվել է։ 
Դրույթը հանվել է նախագծից։



	Միաժամանակ, առաջարկում ենք Նախագծի 1-ին կետի 11-րդ ենթակետով լրացվող նոր՝ 4.1 պարբերության մեջ «Ֆինանսների նախարարին» բառերը փոխարինել «Պետական եկամուտների կոմիտեի նախագահին» բառերով:
	Ընդունվել է։ 
[bookmark: _GoBack]Սոցիալական նախարարական կոմիտեի 16.01.2023 թ․ նիստի N ԿԱ/14-2023 արձանագրության 1-ին կետի համաձայն՝ նախագծի խնդրո առարկա դրույթը աշխատանքային կարգով քննարկվել է Ֆինանսների նախարարության մասնագետների հետ։ Քննարկման արդյունքներով դրույթը հանվել է նախագծից և պայմանավորվածություն է ձեռք բերվել, որ  դրանով կարգավորվող խնդրին կտրվի տեխնիկական լուծում։ 

	2. Պետական եկամուտների կոմիտե
	23.08.2022 թ. թիվ 01/3-3/60230-2022

	ՀՀ պետական եկամուտների կոմիտեն քննարկել է Հայաստանի Հանրապետության կառավարության 2018 թվականի ապրիլի 5-ի N 449-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, ինչի վերաբերյալ առաջարկում ենք հետևյալը։
	

	1․ ՀՀ հարկային օրենսգրքի 19-րդ հոդվածի 1-ին մասի 7-րդ կետի համաձայն՝ Օրենսգրքով կամ ՀՀ օրենքներով կարող են սահմանվել հարկային արտոնությունների նույն մասով սահմանված տեսակները, այդ թվում՝ Օրենսգրքի դրույթները խախտելու համար հաշվարկված` Օրենսգրքով սահմանված տույժերից և տուգանքներից ազատում, նվազեցում, վճարման ժամկետների հետաձգում: Նույն հոդվածի 3-րդ մասի համաձայն՝ հարկային արտոնությունները սահմանվում են բացառապես Օրենսգրքով կամ ՀՀ օրենքներով:
Հաշվի առնելով վերոնշյալը, առաջարկում ենք ՀՀ հարկային օրենսգրքի 401-րդ հոդվածով սահմանված տույժը, 402-րդ հոդվածով սահմանված տուգանքը չկիրառելու դրույթները սահմանել օրենքով։ Ընդ որում, առաջարկում ենք նախատեսել նաև, որ «Կուտակային կենսաթոշակների մասին» Հայաստանի Հանրապետության օրենքի 71-րդ հոդվածի 1-ին մասով սահմանված տույժը նույնպես չի կիրառվում։
	Ընդունվել է։
Դրույթը հանվել է նախագծից։

	2. Նախագծի 1-ին կետի 8-րդ ենթակետը շարադրել հետևյալ խմբագրությամբ՝ 
«8) 4-րդ կետում հանել «կառավարությանն առընթեր» բառերը․»։
	Ընդունվել է։
Հաշվի առնելով «Պետական կառավարման համակարգի մարմինների մասին» օրենքի 4-րդ հոդվածի 2-րդ մասի 3-րդ կետը Նախագծի 1-ին կետի 8-րդ ենթակետը շարադրվել է հետևյալ խմբագրությամբ՝ 
«8)	4-րդ կետում «Հայաստանի Հանրապետության կառավարությանն առընթեր պետական» բառերը փոխարինել «Պետական» բառով.»։

	3․ Հայաստանի Հանրապետության կառավարության 2018 թվականի ապրիլի 5-ի N 449-Ն որոշման 3-րդ կետի 2-րդ ենթակետը ուժը կորցրած ճանաչել՝ հաշվի առնելով, որ նախագծի 1-ին կետի 6-րդ ենթակետով նախատեսվում է Հայաստանի Հանրապետության կառավարության 2018 թվականի ապրիլի 5-ի N 449-Ն որոշման 2-րդ կետը ուժը կորցրած ճանաչել։
	Ընդունվել է։
Նախագծի 1-ին կետի 6-րդ ենթակետը լրացվել է «, 3-րդ կետի 2-րդ ենթակետը» բառերով։

	4․ Համաձայն Նախագծի 2-րդ կետի 2-րդ ենթակետի` «Հայաստանի Հանրապետության քաղաքացի հանդիսացող պաշտոնատար անձանց պարտադիր սոցիալական ապահովագրության վճարների հաշվարկման և վճարման կարգի մասին» Անկախ Պետությունների Համագործակցության գործադիր կոմիտեի և Հայաստանի Հանրապետության պետական եկամուտների կոմիտեի միջև կնքված համաձայնագրի 3-րդ հոդվածով պահանջվող տեղեկատվության տրամադրումը Անկախ Պետությունների Համագործակցության գործադիր կոմիտեին ապահովվում է Հայաստանի Հանրապետության աշխատանքի և սոցիալական հարցերի նախարարության կողմից` նույն կետի 1-ին ենթակետով նախատեսված փոխհամաձայնեցումից հետո՝ 10 աշխատանքային օրվա ընթացքում: Մինչդեռ Նախագծի 3-րդ կետի 2-րդ ենթակետում նշված է, որ այդ նույն` վերը շարադրված տեղեկատվությունը Անկախ Պետությունների Համագործակցության գործադիր կոմիտեին փոխանցումն իրականացնում է Հայաստանի Հանրապետության պետական եկամուտների կոմիտեն` Հայաստանի Հանրապետության աշխատանքի և սոցիալական հարցերի նախարարությունից տեղեկատվությունը ստանալուց հետո՝ 5 աշխատանքային օրվա ընթացքում:
Հաշվի առնելով վերոգրյալը, առաջարկվում է Նախագծի 2-րդ կետի 2-րդ ենթակետը և 3-րդ կետի 2-րդ ենթակետը համապատասխանեցնել իրար՝ միաժամանակ հստակեցնելով, թե՝ Պետական եկամուտների կոմիտեն Հայաստանի Հանրապետության աշխատանքի և սոցիալական հարցերի նախարարությունից  ինչ տեղեկատվություն է ստանում։ 
	Ընդունվել է։
Նախագծի 2-րդ կետի 2-րդ ենթակետը խմբագրվել է։ 

	5․ Նախագծում «Պետական եկամուտների կոմիտեի» բառերից առաջ լրացնել «Հայաստանի Հանրապետության» բառերը։   
	Չի ընդունվել։ 
«Պետական կառավարման համակարգի մարմինների մասին» օրենքի 4-րդ հոդվածի 2-րդ մասի 3-րդ կետով պետական կառույցի անվանումն է «Պետական եկամուտների կոմիտե»։

	ՀՀ արդարադատության նախարարություն 
	05.10.2022 թ․ թիվ 01/27.1/43830-2022	

	         Ի պատասխան Ձեր՝ 2022 թվականի սեպտեմբերի 13-ի թիվ ՄՆ/ԱԳ-1-3/23394-2022 գրության՝ կից ներկայացվում է «Հայաստանի Հանրապետության կառավարության 2018 թվականի ապրիլի 5-ի N 449-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:	
	

	«Հայաստանի Հանրապետության կառավարության 2018 թվականի ապրիլի 5-ի N 449-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի  4-րդ ենթակետով նոր խմբագրությամբ շարադրվող 3-րդ ենթակետի համաձայն՝ միջազգային կազմակերպությունների վարձու աշխատողների համար անձնավորված հաշվարկը սահմանված ժամկետից ուշ ներկայացվելու կամ չներկայացվելու, կենսաթոշակային վճարի կամ սոցիալական վճարի վճարումը սահմանված ժամկետներից ուշացնելու դեպքում «Կուտակային կենսաթոշակների մասին» օրենքի 71-րդ հոդվածի 1-ին մասով սահմանված տույժը, Հայաստանի Հանրապետության հարկային օրենսգրքի 401-րդ հոդվածով սահմանված տույժը, 402-րդ հոդվածով սահմանված տուգանքը, ինչպես նաև Վարչական իրավախախտումերի վերաբերյալ Հայաստանի Հանրապետության օրենսգրքի 1691-րդ,     1692-րդ, 1698-րդ և 1703 հոդվածներով սահմանված տուգանքները չեն կիրառվում:
«Պետական կենսաթոշակների մասին» օրենքի 1-ին հավելվածի 7-րդ կետի համաձայն՝ սույն հավելվածով սահմանված կարգով հաշվարկված կենսաթոշակային վճարը Հայաստանի Հանրապետության պետական բյուջե է վճարվում (փոխանցվում է Հայաստանի Հանրապետության հարկային օրենսգրքով սահմանված միասնական հաշվին) աշխատավարձի հաշվարկման ամսվան հաջորդող ամսվա 20-ը ներառյալ: Կենսաթոշակային վճարը սահմանված ժամկետում չվճարելու կամ սահմանված ժամկետներից ուշացնելու կամ միջազգային կազմակերպությունների վարձու աշխատողների համար անձնավորված հաշվարկը սահմանված ժամկետից ուշ ներկայացնելու կամ չներկայացնելու համար տույժեր և տուգանքներ չեն հաշվարկվում: Կենսաթոշակային վճարը Հայաստանի Հանրապետության պետական բյուջե վճարման պահ է համարվում Հայաստանի Հանրապետության կենտրոնական գանձապետական հաշվին մուտքագրելու օրը:
Այս առումով, առաջարկում ենք խմբագրել Նախագծի 1-ին կետի 4-րդ ենթակետով նոր խմբագրությամբ շարադրվող 3-րդ ենթակետը և դրանից հանել որոշ իրավական ակտերին կատարվող հղումները, մասնավորապես, օրինակ, Հայաստանի Հանրապետության հարկային օրենսգրքի 401-րդ հոդվածին (որը վերաբերում է հարկի վճարումը սահմանված ժամկետում ուշացնելուն) կամ Հայաստանի Հանրապետության վարչական իրավախախտումների վերաբերյալ օրենսգրքի 1692-րդ հոդվածին (որը վերաբերում է պաշտոնական վիճակագրական դիտարկումների իրականացման համար անհրաժեշտ տվյալներ ներկայացնելու կարգը խախտելուն կամ տվյալներն աղավաղելուն) կամ այլ հոդվածներին կատարվող հղումները՝ նկատի ունենալով, որ «Պետական կենսաթոշակների մասին» օրենքի 1-ին հավելվածի 7-րդ կետով տույժեր և տուգանքներ չհաշվարկելու դրույթները վերաբերում է բացառապես կենսաթոշակային վճարներին և միջազգային կազմակերպությունների վարձու աշխատողների համար անձնավորված հաշվարկներին: Կամ էլ՝ անհրաժեշտ կլինի համապատասխան խմբագրական փոփոխություններ կատարել «Պետական կենսաթոշակների մասին» օրենքի 1-ին հավելվածի 7-րդ կետում:
	Ընդունվել է։
Դրույթը հանվել  է նախագծից։


	2. Նախագծի 1-ին կետի 4-րդ ենթակետով նոր խմբագրությամբ շարադրվող 3-րդ ենթակետում առաջարկում ենք տույժեր և տուգանքներ չկիրառելու դրույթները պայմանավորել նաև կենսաթոշակային վճարը չվճարելու դեպքերի հետ՝ հաշվի առնելով «Պետական կենսաթոշակների մասին» օրենքի 1-ին հավելվածի 7-րդ կետի կարգավորումները:
	Ընդունվել է ի գիտություն։
Նախագծի 1-ին կետի 4-րդ ենթակետով նոր խմբագրությամբ շարադրվող 3-րդ ենթակետը հանվել է նախագծից՝ հաշվի առնելով դրա վերաբերյալ ներկայացված դիտողությունները։

	3. Նախագծի 1-ին կետի 5-րդ ենթակետով նոր խմբագրությամբ շարադրվող 6-րդ ենթակետում կիրառվող հապավումն անհրաժեշտ է գրել բացված տեսքով՝ առաջին իսկ կիրառումից հետո փակագծերում նշելով կրճատ տարբերակը՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ և 4-րդ մասի դրույթները:
	Ընդունվել է։


	4. Նախագծի 3-րդ կետի 3-րդ ենթակետում անհրաժեշտ է նշել, թե Հայաստանի Հանրապետության պետական եկամուտների կոմիտեի նախագահը «Հայաստանի Հանրապետության քաղաքացի հանդիսացող պաշտոնատար անձանց պարտադիր սոցիալական ապահովագրության վճարների հաշվարկման և վճարման կարգի մասին» Անկախ Պետությունների Համագործակցության գործադիր կոմիտեի և Հայաստանի Հանրապետության պետական եկամուտների կոմիտեի միջև կնքված համաձայնագրի 4-րդ հոդվածի համաձայն ստացված տեղեկատվությունը ինչ ժամկետում է տրամադրում Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայությանը:
Ինչպես նաև, վերոգրյալ ենթակետից անհրաժեշտ է հանել «սոցիալական ապահովության» բառերը:
	Ընդունվել է։
Նախագծի 3-րդ կետի 3-րդ ենթակետում սահմանվել է 5 աշխատանքային օրվա ժամկետ և այդ ենթակետից հանվել են «սոցիալական ապահովության» բառերը:

	ՀՀ վարչապետի աշխատակազմի Ֆինանսատնտեսագիտական վարչություն 

	14.12.2022 թ․ թիվ 02/11.8/42780-2022

	Համաձայն նախագծի 1-ին կետի 4-րդ ենթակետի՝ առաջարկվում է ուժը կորցրած ճանաչել ՀՀ կառավարության 2018 թվականի ապրիլի 5-ի թիվ 449-Ն որոշման 1-ին կետի 3-րդ ենթակետը,  համաձայն որի՝ միջազգային կազմակերպությունների վարձու աշխատողների համար անձնավորված հաշվարկը սահմանված ժամկետից ուշ ներկայացվելու կամ չներկայացվելու դեպքում ՀՀ հարկային օրենսգրքի 402-րդ հոդվածով սահմանված տուգանքը չի կիրառվում: Միևնույն ժամանակ նախագծի 4-րդ կետի համաձայն որոշումն ուժի մեջ է մտնելու պաշտոնական հրապարակմանը հաջորդող օրվանից, իսկ սույն որոշման 1-ին կետի 4-րդ ենթակետի համաձայն որոշումն ուժի մեջ մտնելու օրվա դրությամբ հաշվարկված տույժերի և տուգանքների գումարները համարվելու են մարված։
Հաշվի առնելով վերոգրյալը՝ գտնում ենք, որ նախագծի 4-րդ կետը խմբագրման կամ պարզաբանման (լրացուցիչ հիմնավորման ) կարիք ունի, քանի որ պարզ չէ խոսքը ինչ տուգանքի և տույժի մասին է, նկատի ունենալով նաև, որ գործող որոշման 1-ին կետի 3-րդ ենթակետում խոսքը գնում  է  միայն ՀՀ հարկային օրենսգրքի 402-րդ հոդվածով սահմանված տուգանքին:
	Ընդունվել է։
Նախագծի 4-րդ կետը խմբագրվել է։

	ՀՀ վարչապետի աշխատակազմի իրավաբանական վարչություն

	Նախագծի 4-րդ կետի 2-րդ նախադասությունը (Սույն որոշման 1-ին կետի 4-րդ ենթակետի համաձայն՝ սույն որոշումն ուժի մեջ մտնելու օրվա դրությամբ հաշվարկված տույժերի և տուգանքների գումարները համարվում են մարված) լրացուցիչ պարզաբանման անհրաժեշտություն ունի՝ հաշվի առնելով այն հանգամանքը, որ դրանով նախատեսված՝ «սույն որոշման 1-ին կետի 4-րդ ենթակետը» վերաբերում է ՀՀ կառավարության 2018 թվականի ապրիլի 5-ի «ՀՀ կառավարության լիազոր մարմին ճանաչելու մասին» N 449-Ն որոշման 1-ին կետի 3-րդ ենթակետը ուժը կորցրած ճանաչելուն, որով սահմանվում է, որ միջազգային կազմակերպությունների վարձու աշխատողների համար անձնավորված հաշվարկը սահմանված ժամկետից ուշ ներկայացվելու կամ չներկայացվելու դեպքում ՀՀ հարկային օրենսգրքի 402-րդ հոդվածով (Հարկային հաշվարկը սահմանված ժամկետից ուշ ներկայացնելը կամ չներկայացնելը) սահմանված տուգանքը չի կիրառվում: Ընդ որում, հարկային օրենսգրքի 402-րդ հոդվածի համաձայն՝  հարկ վճարողների կամ հարկային գործակալների կողմից հարկային մարմին ներկայացվող հարկային հաշվարկը Օրենսգրքով կամ վճարների վերաբերյալ ՀՀ օրենքներով սահմանված ժամկետից ուշ ներկայացվելու կամ չներկայացվելու դեպքում (…) հարկ վճարողից կամ հարկային գործակալից գանձվում է տուգանք (…):
	Ընդունվել է։
Նախագծի 4-րդ կետի 2-րդ նախադասությունը հանվել է։

